
Lôntan da cá 

 
Angil dal Dom, o nos bell'Angil dór 
c'at sè i nostar sôspir quand sôm partì 
e che magon! quand s' eram in vapôr 
e in dla nebbia a t'hôm vist a scomparì: 

Angil bon, tegna a meint 'l nos dôlôr! 
tegnl'a a meint, Angil d'or, ... e qust völ di'... 
aslârga i' âl bell grand e con pö amôr 
lamó in sla nossa cá in dôv sôm nassí; 

e quand s'agh leva 'l füm d'al nos camein, 
cme un sospir c'vö andâ a 'l ciel pö drit c'as pössa... 
digh a la mamma ca la peinsa bein, 

digh c'an pinsôm che da tornâ a cá nossa, 
sôtt a il to âl, con i' atar Piaseintein, 
e stäg chiet, cme i sinein sôtt a la ciossa.  

 


